
Navarra Suma talde parlamentarioari atxikita dagoen foru parlamentari Miguel Bujanda Cirauqui jaunak 10-22/PES-00163 galdera egin du, jakite aldera zein den gaur egungo egoera eta noizko aurreikusten den Lerinen EUTE bat eraikitzeko proiektua idaztea, behin Parlamentuak 2021eko irailaren 16an onetsita hura eraikitzea eskatzen duen mozioa eta, halaber, Nafarroako Aurrekontu Orokorren kargurako 300.000 euroko 210001213006091456110 zuzenketa onetsi ondoren. Hona Nafarroako Gobernuko Lurralde Kohesiorako kontseilari Bernardo Ciriza Pérez jaunak horretaz ematen duen informazioa: 
Nafarroako Hiri Erabilerarako Uraren Ziklo Osoaren 2019-2030 Plan Zuzentzailean aurreikusi zen, behin Estellerriko Erriberako herri guztiak Mendazako hargunearekin lotzeko eta hartara kalitate bikaineko ur baliabideez hornitzeko jarduketa guztiak burututakoan, planteatuko zela konexioa egitea Itoizko Urtegia - Nafarroako Ubidea soluzioarekin. “Itoitz-Nafarroako Ubidearen eta EUTEaren arteko konexioa” da plan zuzentzailean jasotako neurria, eta 12.000.000 euroko zenbatekoa du.
Neurri hori ez dago xehakatuta plan zuzentzailean, eta plan horren behin betiko bertsioak konexioaren gutxi gorabeherako trazadura dakar.
Neurri horrekin aurrera jarraitzeko, eta Jurramendiko Mankomunitatea Nafarroako Ubidearekin lotzeko trazadura egokiena eta EUTEaren kokalekua hautatu nahian, Toki Administrazioaren eta Despopulazioaren Zuzendaritza Nagusiak Nafarroako Ubidea Jurramendiko Mankomunitatearekin lotzeko aukeren azterketa enkargatu du, bai eta egin beharreko txosten tekniko baloratuen idazketa ere.
Azterlan hori 2022rako gastuen aurrekontuko “Leringo EUTEa” izeneko 210001 21300 6091 456110 partidaren kargura enkargatu da.
Azterlan hori urtea bukatu aurretik amaitzekoa da. 
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

